
Cooperativismo e Enonomia Social, n° 28 (2005-2006), pp. 199-210

FONTES APLICABLES AS COOPERATIVAS DE
CREDITO QUE DESENVOLVEN A SUA ACTIVIDADE NUN
AMBITO TERRITORIAL SUPRAAUTONOMICO
OU ESTATAL

(Caracter basico do art. 2 da lei 13/1989, de 26 de maio, de cooperativas de
crédito: o chamamento que o dito precepto realiza a “lexislacion de
cooperativas”, a luz do inciso final do art. 104 da lei 27/1999, de 16 de
xullo, reformado polo art. 54 da lei 55/1999, de 29 de decembro, de
medidas fiscais, administrativas e do orde social, debe entenderse que é a
propia ley 27/1999, “cuando su dambito de actuacion, estatutariamente
reconocido, conforme a su ley especifica, sea supraautonomico o estatal,
siempre que realicen en el citado ambito actividad cooperativizada de
manera efectiva”: Sentencia do Tribunal Constitucional nim. 291/2005, de
10 de novembro; recurso de inconstitucionalidade nam 1829/2000; relator:
Roberto Garcia-Calvo y Montiel).

Xacobo [ZQUIERDO ALONSO

Resumo.

A “Junta de Andalucia” formulou recurso de inconstitucionalidade
contra o artigo 54 da Ley 55/1999, de 29 de decembro, de medidas fiscais,
administrativas e do orde social, polo que se daba unha nova redaccion ao
artigo 104 da Lei 27/1999, de 16 de xullo, de cooperativasl.

" A redaccion orixinaria do sinalado art. 104 da Lei 27/1999 era a seguinte:

“Las cooperativas de crédito se regiran por su Ley especifica y por sus normas de
desarrollo.

Asimismo, les seran de aplicacion las normas que, con cardcter general, regulan la
actividad de las entidades de crédito, y con caracter supletorio la Ley de Cooperativas”.

Despois da reforma introducida pola Lei 55/1999, & redaccion do mesmo precepto,
quedou coma sigue:

En sintese, o recurso da “Junta de Andalucia” basease nos seguintes
fundamentos (Antecedente 1):

= Extralimitacion competencial do Estado fronte 4 Comunidade
Auténoma de Andalucia.

= Infrinxese o previsto no art. 13.20 EAnd a través dunha Lei ordinaria
non basica: o Estado carece de competencias sobre cooperativas.

= O anterior supon unha doble vulneracion das competencias
autonoémicas (material: invade &mbitos competenciais alleos ao
Estado; formal: 1évase a cabo a través dunha norma non bésica).

= Ademais, o precepto impugnado contradi a Lei 13/1989 de
cooperativas de crédito (art. 2) e a Lei Andaluza de Cooperativas,
quedando asi afectado o sistema de reparto constitucional de
competencias.

= Finalmente sostense que a extraterritorialidade non representa un
criterio constitucional de atribucion de competencias a favor da
Administracion do Estado.

= Solicitase asi a declaracion de inconstitucionalidade do art. 54 da
Ley 55/1999, en canto modifica o art. 104 da Lei 27/1999, por
invasion competencial.

Pola sua parte, a Abogacia do Estado postulou a desestimacién do
recurso de inconstitucionalidade; das alegacions que presenta salientamos a
referente ao alcance e significado do art. 104 da Lei 27/1999, que
resumimos seguidamente (Antecedente 3):

= O dito artigo pretende establecer unha orde de prelacion das fontes
“por razon da materia”: as Leis dictadas para as cooperativas de
crédito son Leis especiais de preferente aplicacion as cooperativas de
crédito respecto da normativa comiin de cooperativas.

= A lexislacion comun de cooperativas (estatal ou autonomica,
segundo proceda), é “supletoria” tanto da lexislacion especial (estatal
ou autonomica) das cooperativas de crédito coma da lexislacion

(autonomica ou estatal) sobre a actividade das entidades de crédito.

“Las cooperativas de crédito se regiran por su ley especifica y por sus normas de
desarrollo.

Asimismo, les seran de aplicacion las normas que, con caracter general, regulan la
actividad de las entidades de crédito, y con caracter supletorio la presente Ley de
Cooperativas cuando su ambito de actuacion estatutariamente reconocido, conforme a su ley
especifica, sea supraautonomico o estatal, siempre que realicen en el citado ambito actividad
cooperativizada de manera efectiva.”

* Na sua redaccion orixinaria, o art. 104 da Lei 27/1999 podia
prestarse a diversas interpretacions: a reforma quixo precisar que a
subsidiaredade da Lei estatal actia soio para as cooperativas de
crédito de ambito supraautonomico.

Dos Fundamentos Xuridicos da Sentencia anotada, salientamos
resumidamente os que seguen:

= No primeiro lugar (Fundamento 3) faise referencia 4 orde de
distribucién de competencias sobre cooperativas en xeral e sobre
cooperativas de crédito en particular consonte o bloque de
constitucionalidade e a doutrina elaborada polo proprio Tribunal.

O Tribunal parte da doutrina contida na STS 72/1983, de 29 de xullo
(na que se sinalaba que a Comunidade Auténoma tifia competencia
para regular por Lei as cooperativas dentro do territorio da
Comunidade, ainda que establezan relacions xuridicas ou realicen
actividades de caracter instrumental fora do territorio da mesma.

A expresada doutrina foi matizada nas SSTS 44/1984, de 27 de
marzo e 72/1983, de 29 de xullo. Nesta segunda, ao abordar o caso
de que se trataba —unha cooperativa de crédito-, manifestase que a
sua actividade tipica supofiia o establecimento de relacions xuridico-
financeiras de carécter estable con socios con domicilio social e
actuacion noutra Comunidade Autéonoma. Asi, concluiase que a sua
actividade extraterritorial afectaba ao ambito competencial territorial
doutras Comunidades Autdénomas polos posibles conflictos de
intereses que a realizacion de operacions financeiras leva consigo.
Esto pon de manifesto o caracter supracomunitario da dita actividade
cooperativa e, en consecuencia, do interese publico que xustifica a
competencia estatal.

E, ainda mais, relembrando outra resolucion do mesmo TC,
recofiecese a necesidade de que as competencias que sobre estes
intermediarios financeiros tefien as Comunidades Auténomas
debense conxugaren coa competencia estatal para a fixacion das
bases da ordenacion do crédito, constatandose que a especialidade
dimanante da sua actividade crediticia téfienas asimilado ¢ terminado
por incorporar ao xénero das entidades ou establecementos de
crédito.

= Asi, constatase (Fundamento 4) a doble natureza das cooperativas de
crédito: éstas son, a un tempo, entidades crediticias do Real Decreto

Lexislativo 1298/1986, de 28 de xuflo, ¢ sociedades cooperativas,
consonte o art. 1 da Lei 13/1989, de 26 de maio.

Dobre natureza que se proxecta sobre o sistema de fontes que rixe o
seu réxime xuridico e que se define, con caracter basico no art. 2 da
Lei 13/1989* (caracter basico definido na disposicion final segunda
da mesma Lei).

Neste apartado o TC fai referencia 4 Sentencia (STC 155/1993, de 6
de maio) na que se resolvia o recurso que contra o devandito
precepto interpuxera a Generalitat de Catalufia, e na que, tras sinalar
que a supletoriedade na relacion Dereito estatal-Dereito autondmico,
opera a favor do primeiro, afirmase que, con arreglo as singulares
caracteristicas das cooperativas de crédito, a normativa autonémica
sera complementaria da estatal dictada ao amparo do art. 149.1.11 da
CE, e de directa aplicacion nos aspectos estrictamente cooperativos
dos que a regulamentacion, por non ter caracter mercantil ou laboral
(art. 149.1.6 ¢ 7 da CE), corresponda & competencia exclusiva das
Comunidades Auténomas.

Consonte aos anteriores criterios e, en relacion ao dito precepto, o
TC fai fincapé en que a aplicacion supletoria da “legislacion de
cooperativas” establecida polo lexislador basico estatal, non se refire
aos aspectos crediticios, senon especificamente aos que o proprio
Tribunal denomina “cooperativos”.

A redaccion orixinaria da Lei 27/1999 adolecia dunha deficiente
técnica lexislativa (Fundamento 5). A Lei 55/1999, que introduce a
nova redaccion non establece unha regla de superioridade territorial:
en razon ao par conceptual dereito comun/dereito especial, nos
ambitos non regulamentados pola normativa especial, aqui crediticia,
xa sexa basica estatal ou autonomica de desenrolo, as cooperativas
de crédito sometense ao Dereito comtin das cooperativas.

Pero ¢é preciso acotar o alcance desta norma: o artigo 104 da Lei
27/1999, en conexién co artigo da mésma restrinxe a consideracion

% Lei 13/1989, de 26 de maio de cooperativas de crédito. O seu art. 2 establece:

“Régimen juridico.- Las Cooperativas de Crédito se regirdn por la presente Ley y sus
normas de desarrollo, sin perjuicio, en cuanto a estas ultimas de las disposiciones que
puedan aprobar las Comunidades Auténomas en el ejercicio de las competencias que tengan
atribuidas en la materia. También les seran de aplicacion las normas que con caracter
general regulan la actividad de las entidades de crédito. Con caracter supletorio les sera de
aplicacion la Legislacion de Cooperativas.”

da propia Lei estatal de cooperativas coma Dereito comin a
determinados supostos.

En concreto, para que proceda a aplicacion supletoria da Lei 27/1999
as cooperativas de crédito é precisa a concurrencia de dous
requisitos: un elemento formal (a existenza dunha prevision
estatutaria de ambito supraautondémico ou estatal de actuaciéon) e un
elemento material (que realicen no citado ambito actividades
cooperativizada de maneira efectiva).

Os dous requisitos citados son necesarios pero non son suficientes: &
preciso ter en consideracion os parametros de aplicabilidade do
artigo 2 da mesma Lei 27/1999°. O que excluiria a aplicacion
supletoria da dita Lei &s cooperativas de crédito andaluzas.

= O TC rexeita (Fundamento 6) a alegacion da recurrente consistente
na ausencia de toda competencia que permita ao Estado establecer o
réxime xuridico aplicable aos “aspectos cooperativos” das
cooperativas de crédito baseandose fundamentalmente na lectura
conxunta dos arts. 2 e 104 da Lei 27/1999 e 1 da Lei andaluza
2/1999, da que resulta a inaplicabilidade das disposicions estatais
sobre cooperativas as cooperativas de crédito andaluzas, de xeito tal
que non existe invasion competencial ningunha. Ademais, o
panorama competencial na materia caracterizase polo solapamento e
entrecruzamento mutuo dos titulos estatais e autondomicos. O
precepto legal de que se trata reproduce e acota o sistema de
prelacion de fontes reguladoras do réxime xuridico das cooperativas
de crédito establecido polo Estado no art. 2 da Lei 13/1989, de
caracter basico.

= Sobre a denuncia de que o precepto non satisfai os requisitos formais
do basico, a Sentencia (Fundamento 7) a rexeita determinando que a
competencia concretamente exercida polo Estado ao modificar a
redaccion do artigo 104 da Lei 27/1999 ¢ a referida as bases de
ordenacion do crédito e banca (art. 149.1.11 da CE).

3 Artigo 2 da Lei 27/1999: “Ambito de aplicacion.- La presente Ley sera de aplicacion:

A) A las sociedades cooperativas que desarrollen su actividad cooperativizada en el
territorio de varias Comunidades Auténomas, excepto cuando en una de ellas se
desarrolle con caracter principal.

B) A las sociedades cooperativas que realicen principalmente su actividad
cooperativizada en las ciudades de Ceuta y Melilla.”

En efecto, expon o TC o grao de cumplimento das esixencias formais
que o proprio Tribunal impon & lexislacion basica: en concreto ¢ a
propria Lei a que pode e debe declarar expresamente o caracter
basico da norma, sendo os elementos determinantes da forma a
adoptar polas bases a claridade e certeza normatica, a propria
estabilidade dunha materia e o equilibrio do sistema de fontes.

O TC entende que a norma en cuestion ten caracter basico ao reiterar
o exposto polo artigo 2 da Lei 13/1989, de natureza basica; elo leva
ao Tribunal Constitucional a concluir que o precepto estd dotado
dunha estructura que permite inferir, indirectamente pero sen
dificultade, a stia “vocacion ou pretension basica”.

Tentando delimitar a nocion material do basico, sindlase que a
lexislacion basica debe conter un marco normativo unitario, de
aplicacion a todo o territorio nacional, direixido a asegurar os
intereses xerais e dotado de estabilidade. En relacion 4 competencia
basica sobre ordenacion do crédito e banca, as bases nesta materia
inclien tanto as normas regulamentadoras da estructura,
organizacion interna e funcion dos diferentes intermediarios
financeiros, coma aquelas outras que regulan aspectos fundamentais
da actividade de tale intermediarios.

En efecto, o inciso final do art. 104 da Lei 27/1999 ten sentido ao
relacionalo co inciso final do art. 2 da Lei 13/1989: estamos ante a
delimitacion do ambito de aplicacion subsidiaria da Lei 27/1999,
concrecion da lexislacion de cooperativas 4 que chama o art. 2 da Lei
13/1989 para completar o réxime xuridico destas entidades
crediticias en atencion a stia condicidon de sociedades cooperativas. A
reiteracion e acotacion da prelacion de fontes que regula este réxime
xuridico debe recibir idéntica caracterizacion de basico que recibe a
dita prelacion dictada ao amparo do art. 149.1.11 da CE.

= Tamén rexeita o Tribunal Constitucional a alegada contradiccidon do
precepto recurrido e outras normas, tanto estatais (art. 2 da Lei
13/1989) coma autondmicas. Repite aqui o TC anteriomente dito: o
art. 104 da Lei 27/1999 reitera a orde de prelacion de fontes
regulamentadoras do réxime xuridico das cooperativas de crédito xa
fixado con caracter basico na Lei 13/19809.

A acotacion do art. 104 da Lei 27/1999 supdn a configuracion desta
norma como Dereito comun de cooperativas, de aplicacion subsidiaria as
cooperativas de crédito unicamente cando “su ambito de actuacion

estatutariamente reconocido, conforme a su Ley especifica, sea
supraautonomico o estatal, siempre que realicen en el citado ambito
actividad cooperativizada de manera efectiva”.

E decir: para que lles resulte de aplicacién supletoria o disposto na
Lei 27/1999, as cooperativas de crédito tefien que reunir
acumulativamente os dous requisitos: que nos proprios estatutos da
entidade contemplese que o seu ambito de actuacion supera os
limites autonomicos e, ademais, que nel realicen efectivamente
actividade cooperativizada.

= Finalmente (Fundamento 9), tamén rexeitase que o precepto legal
impugnado sexa contrario a doutrina da supraterritorialidade,
entendendo o TC que non nos atopamos diante dunha xestion
centralizada de competencias executivas, suposto ao que fai
referencia dita doutrina, sinon ante a determinacion dos puntos de
conexion que deben concurrir para que a Lei 27/1999 sexa
considerada Dereito comun das cooperativas de aplicacion supletoria
as cooperativas de crédito.

Derradeiramente, o Fallo da Sentencia que se resume é desestimatorio
do recurso de inconstitucionalidade.

Anotacion.
Dobre natureza: cooperativas e entidades de crédito.-

Coma ¢ sabido, as cooperativas de crédito apresentan unha natureza
hibrida que, tanto nos ordenamentos xuridicos autonémicos coma no
ordenamento xuridico estatal ten producido como resultado un complicado
sistema de prelacion das fontes aplicables as ditas entidades.

En efecto, a tal complexidade obedece a dous fendmenos concurrentes
de se dan no plano legal:

No primeiro lugar temos a dobre caracterizacion das sociedades
cooperativas de crédito:

a) Por unha parte, son cooperativas que tefien como obxetivo principal
o de servir “a las necesidades financieras de sus socios y de
terceros” (art. 1.1, ab initio, da Lei 13/1989, de 26 de maio, de
cooperativas de crédito; en términos cuasi idénticos, exprésase a Lei
andaluza 2/1999, de 31 de marzo, de cooperativas; a Lei 5/1998, de
18 de decembro de cooperativas de Galicia, art. 127, defineas coma

“aquelas que tefien por obxeto servir das necesidades financeiras
activas e pasivas dos seus socios e de terceiros”).

b) Por outra parte, o servicio as devanditas necesidades farase
“mediante el ejercicio de las actividades propias de las entidades de
crédito” (art. 1.1, inciso final da Lei 13/1989; as Lei andaluza e
galega que utilizamos como referente da lexislacion autondmica
pronuncianse en términos semellantes).

E decir, atopamonos cun ente que participa das caracteristicas e que
vai desenvolver actividades proprias doutros entes de natureza
lucrativa e que son as entidades de crédito. Estas vefien definidas
coma “foda empresa que tenga como actividad tipica y habitual
recibir fondos del publico en forma de depdsito, préstamo, cesion
temporal de activos financieros u otras andlogas que lleven
aparejada la obligacion de su restitucion, aplicandolos por cuenta
propia a la concesion de créditos u operaciones de andloga
naturaleza” (art. 1.1 do R.D. Lexislativo 1298/1986, de 28 de xufio,
sobre adaptacion do dereito vixente en materia de Entidades de
Crédito as Comunidades Europeas; redaccion dada ao dito precepto
polo art. 21, Undécimo, da Lei 44/2002, de 22 de novembro, de
Medidas de Reforma do Sistema Financeiro). O dito precepto
conceptua, no seu apartado 2, coma Entidades de Crédito: a) o
Instituto de Crédito Oficial; b) os Bancos; c) as Caixas de Aforros ¢ a
Confederacion Espafiola de Caixas de Aforros; d) as Cooperativas de
Crédito; e) os Establecementos Financeiros de Crédito; f) as
Entidades de Difieiro Electronico.

Pero é que, ademais, en segundo lugar, esa dobre ¢ hibrida natureza
temos que conxugala cos distintos titulos competenciais que se poden
aplicar derivados da Constitucion e dos distintos Estatutos de Autonomia.
Precisamente a base da litis que resolve a Sentencia que se anota ten como
punto basico de discusion a distinta Optica con que a tal aplicacion
contemplase: para a “Junta de Andalucia” existe unha “manifesta
extralimitaciéon competencial” do Estado que determina mediante unha
reforma lexislativa o caracter supletorio da Lei estatal de cooperativas para
as cooperativas de crédito no caso de éstas actuaren nun ambito
supraautonomico. Para o representante do Estado, precisamente do que se
trata coa reforma da Lei ¢ de eliminar toda sospeita de invasion
competencial, evitando a confusion que, no plano normativo, podria vir do
“solapamento” de titulos competenciais.

Os titulos competenciais.-

Dada a doble natureza que, xa que logo, apresentan as cooperativas de
crédito, & hora de determinar tanto o deslinde de competencias para a sta
regulamentaciéon coma a prelacion no sistema de fontes, habera que partir
dese doble caracter, determinando no primeiro lugar, en razon ao principio
da especialidade —ao que se axusta a Sentencia anotada e se seguimos
admitindo a continuidade da pertenza destas sociedades mais ao sector
“cooperativo” “ca o do “lucrativo”-, a titularidade das competencias en
materia crediticia, e, no segundo lugar, facelo mesmo na stia faciana de
sociedades cooperativas. E sempre tendo en conta que non estamos a falar
de compartimentos estancos: o obxeto social a desenvolver, colorea
inevitablemente de “mercantilidade” as cooperativas de crédito.

No caso do crédito, resulta claro o caracter basico estatal das
competencias relativas 4 ordenacién do crédito , banca e seguros (artigo
149.1.11 da CE). Dado o silenzo que guarda a Constitucion sobre qué debe
entenderse por ‘“basico”, o proprio TC tivo que ir perfilando o seu
concepto, doutrina que recolle a Sentenza anotada (Fundamento 7): o
basico integra “el comun denominador normativo necesario para asegurar
la unidad fundamental prevista por las normas del bloque de la
constitucionalidad que establecen la distribucion de competencias™ (cita
asi a STS 48/1988). O TC tamén ten determifiado os requisitos formais que
as normas basicas deben cumpriren e que son aludidos no mesmo apartado
da Sentenza: 1, a declaracion do que é “basico” por Lei formal e 2, a
autodefinicion como tal da propria Lei béasica.

Sobre o contido do “basico” en materia de ordenacion do crédito, banca
e seguros, o TC tamén dictaminou o que elo inclue: as normas reguladoras
da estructura, orgaizacion interna e funcion dos diferentes intermediarios
financeiros, coma aquelas outras que regulan aspectos fundamentais da
actividade de tales intermediarios (SSTCS 1/1982 e 235/1999). En
resumen, os aspectos nucleares da regulacion xuridica das sociedades que,
chegado o caso, atinxiran tamén a sociedade cooperativa de crédito.

Polo mesmo, non cabe dubida sobre o caracter basico da Lei 13/1989 de
cooperativas de crédito, que asi declara basicos (con excepcions) oS
preceptos da propria Lei (Disposicion Final Segunda). Lei que no seu artigo
2 determina o réxime xuridico (antes transcrito), de xeito que a normativa
das cooperativas de crédito estara formada por:

1, a propia Lei, 13/1989 e as stas normas de desenvolvemento, que
poderan ser estatais ou autonomicas (“sin perjuicio... de las disposiciones

que puedan aprobar las Comunidades Autonomas en el ejercicio de las
competencias que tengan atribuidas en la materia”: art. 2); pois
efectivamente, por unha parte, as normas das Comunidades Auténomas
aplicaranse con preferencia a aquelas normas que non sexan basicas; por
outra parte, a Sentenza comentada fai notar (Fundamento 3) que nesta
materia inciden outros titulos competenciais que inciden sobre outras
competencias con elas relacionadas (por exemplo, ordenacion de crédito,
banca e seguros); e aqui o TC (no mesmo Fundamento 3 da Sentenza) fai
notar neste &mbito a xeralizada asuncion de competencias pola maioria das
Comunidades Auténomas (coas excepcions de Galicia e Murcia, que non
tefien competencias de desenvolvemento lexislativo e execucion en materia
de crédito, banca e seguros).

2, as normas que con caracter xeral regulan a actividade das entidades
de crédito (sen mais precision: todas independentemente do seu rango);

3, con caracter supletorio a lexislacion de cooperativas (sen sinalar se
estatal ou autonémica).

O Regulamento de desenvolvemento da Lei 13/1989, de cooperativas de
crédito (aprobado por R.D. 84/1993, de 22 de xaneiro) reitera dalgun xeito
o establecido pola Lei ao establecer que sera de aplicacion as cooperativas
de crédito a Lei 26/1988, de 29 de xullo, de Disciplina e Intervencién das
Entidades de Crédito (artigo 38 de Regulamento, declarado basico na
Disposicion Final Cuarta, C).

O impacto da Lei 13/1989 e do precitado Regulamento de 22 de xaneiro
de 1993 no sistema de prelacion de fontes no Dereito cooperativo é
negativamente enxuizado por un sector da doutrina (VICENT CHULIA e
GARCIA-PITA; vid. deste ultimo: “Las cooperativas de crédito en la Lei
n.° 5/1998, do 18 decembro, de Cooperativas de Galicia”, en Libro
Homenaje al Profesor Sanchez Calero, Madrid, 2002, Vol. V, pp. 4649).
Dacordo con este prantexamento e como efectos fundamentais
destacarianse: o do proceso de deslegalizacidon que estariase a producir (o
que resultaria agravado polo feito de as disposicions regulamentarias
remitirense en moitos casos ao contido dos estatutos sociais, provocando
unha desisinstitucionalizacién da materia); ¢ o da intromision do lexislador
estatal na regulamentacion da orgaizacion das Cooperativas, o que ten unha
incidencia adversa de cara as posibilidades de desenvolvemento
autondmico: aquél teria abordado a disciplina de aspectos alleos & natureza
de “entidades de crédito” proprio destas entidades. Para GARCIA PITA
esto ven sendo unha manifestacion da dialéctica entre “a atribucion de

competencias as Comunidades Autonomas, en materia de lexislacion
cooperativa” e a evidente “mercantilidade” de determinadas cooperativas.

O artigo 104 da Lei 27/199, de 16 de xullo, de cooperativas.-

A reforma impugnada pola “Junta de Andalucia” invoca a infraccion do
Estatuto de Andalucia por terse aquela producido por medio dunha Lei
ordinaria non basica. Visto que, coma sinala o propria Sentenza anotada
(Fundamento 3), dende o punto de vista dos Estatutos de Autonomia,
atopamonos que o panorama competencial en canto a asuncion de
competencias exclusivas en materia de cooperativas polas Comunidades
Autoénomas, estd hoxendia homoxeneizado (vid. Lei Orgénicas 9/1992, de
23 de decembro e 16/1995, de 27 de decembro, sobre transferencias), a
analise que se faga da meritada resolucion do TC trascende do ambito
proprio daquela Comunidade Auténoma.

O TC comenza (Fundamento 5) por xustificar reforma pola “deficiente
técnica legislativa” de que adolecia a redaccion orixinaria do artigo 104
(regulamentador das cooperativas de crédito) da Lei 27/1999; deficiencia
que consistiria fundamentalmente que na mesma Lei de Cooperativas se
estableceria a aplicacion supletoria da Lei de Cooperativas e que a reforma
resolve esixindo, no inciso final agora engadido, para a aplicacion
supletoria da Lei 27/1999, a concurrencia de dous requisitos: un —formal- a
prevision nos estatutos do ambito suprautonéomico ou estatal de actuacion;
outro, -material- que a actividade cooperativizada realizada neste ambito
sexa efectiva. O que ¢ preciso conxugar cos parametros de aplicabilidade
da Lei 27/1999 en xeral contidos no seu artigo 2: esta Lei sera aplicable as
sociedades cooperativas “que desarrollen su actividad cooperativizada en
el territorio de varias Comunidades Autonomas, excepto cuando en una de
ellas se desarrolle con cardcter principal” o “que realicen principalmente
su actividad en las ciudades de Ceuta y Melilla”. Coma ben apuntase na
Sentencia anotada, este artigo 2 confirma o disposto no artigo 104: unha
vez que por €ste se declare coma norma supletoria a Lei 27/1999, a mésma
soio poderia aplicarse nos términos previstos no seu propio artigo 2.

Efectivamente, a Sentenza anotada confirma o sentido crarexador da
reforma do artigo 104 da Lei 27/1999 en relacién ao complexo sistema de
determinacion da orde de prelacion das fontes nas cooperativas de crédito:
acotase esa prelacion segundo o establecido no artigo 2 da Lei 13/1989. Sen
embargo semella que a técnica lexislativa empregada ainda seria
susceptible dunha maior depuraciéon: coma fixo notar a recurrente, o
precepto non satisfai o requisitos formais do basico. En concreto, omitese a
declaracion expresa do caracter basico da norma, o que asi ¢ admitido polo

proprio TC, ainda que elo non lle impide na Sentenza (Fundamento 7)
declarar o seu caracter basico en razén a que a funcion do precepto € a da
de concretar a “lexislacion de cooperativas” & que chama o artigo 2 da Lei
13/1989: se a definicion da prelacion de fontes que regulamentan o rexime
xuridico das cooperativas de crédito € basico, a sua reiteracion e acotacion
—conclie o TC- nun texto legal diferente debe recibir igualmenta a
caracterizacion de basico.

Finalmente compre ter en consideracion que a expresion chave para
levar a cabo a devandita concrecion do sistema de fontes é a do “ambito de
actuacion” que figura no reformado artigo 104 da Lei 27/1999: se aquél
supera o ambito dunha autonomia ou ¢ estatal aplicaranse as normas que
regulan a actividade das entidades de crédito, e con caracter supletorio a
Lei 27/1999, e sempre que “realicen en el citado ambito actividad
cooperativizada de manera efectiva” (e non esquezamos que o artigo 7 do
Regulamento de Cooperativas de crédito, R.D. 84/1993, establece que
“habran de ser inscritas en el Registro estatal de Cooperativas aquellas
sociedades cuyo ambito de actividad ordinaria y habitual, sea o no
cooperativizada, exceda del territorio de una Comunidad Autéonoma,
cualquiera que fuere el municipio de la sede social”).

Vemos que a aplicacion do sistema do artigo 104 faise depender en
definitiva de que no “dmbito de actuacion” se desenvolva “actividad
cooperativizada de manera efectiva”. En canto ao que se deba entender por
“actividad cooperativizada”, ésta sera a propria da cooperativa conducente
4 realizacion do obxeto social e que non se identifica necesariamente coa
actividade interna ou realizada cos socios, opofiéndose asi a “actividade
instrumental” (MORILAS JARILLO, Curso de Cooperativas, Madrid,
2002, p. 54). Por outra parte a dita actividade que se realice no ambito de
actuacion de que se trate debera ser “real y efectiva”, é decir o criterio da
realidade deberiase impofier se ademais a dita actuacion estd prevista nos
estatutos. Cabe preguntarse aqui o que ocurriria se a realidade excedera o
marco dos estatutos: ;haberia de pasarse por riba da apariencia xerada por
éstes e aplicar supletoriamente a Lei 27/1999, ou prevaleceria a aplicacion,
tamén supletoria, da Lei autondémica?.



